
GOUVÈNÈ CUOMO KONTINYE VIZIT SOU PWOGRÈ KONSÈY DEVLOPMAN EKONOMIK REJYONAL ETA A 
NAN CAPITAL REGION 

 

Gouvènè a ap Vizite Espas yo pou Wè Pwogrè ki Fèt nan Pwojè Capital Region yo 

 

Jodi a, Gouvènè Andrew M. Cuomo te kontinye yon vizit sou Pwogrè Konsèy Devlopman Ekonomik 
Rejyonal (REDC) eta a nan Capital Region, kote li te vizite pwojè ki gen pou wè yo, toudabò, pwogrè yo 
ak enpak ekonomik yo nan rejyon an.  
 
Sa a se senkyèm vizit nan vizit Gouvènè a ap fè sou Pwogrè REDC ki se pati yon evalyasyon plan 
devlopman ekonomik estratejik ane pase a ak pwojè pou kreye anpil djòb.  
 
Apre vizit sa yo, Capital Region EDC te bay yon prezantasyon ofisyèl ki montre pwogrè yo te fè nan 
avansman plan estratejik ak pwojè ane pase yo, ak pwojè ki te apwouve pou ane k ap vini an pou Ekip 
Evalyasyon Aplikasyon Estratejik (SIAT) nan the Albany Medical Center. 
 
Gouvènè Cuomo di konsa, “Anba pwosesis Konsèy Rejyonal la ki te bay rejyon endividyèl yo pouvwa pou 
fòme pwòp trajektwa ekonomik yo, Eta New York pa gen yon apwòch direktif ankò lè li konsène 
devlopman ekonomik. Capital Region ap mete pwòp plan estratejik li nan aksyon, epi l ap ogmante djòb 
ak biznis nan kominote yo.” 
 
Ko-Prezidan ak Konsèy Rejyonal la ak Prezidan Rensselaer Polytechnic Institute, Shirley Jackson, di konsa, 
“Jodi a, Gouvènè Cuomo, Gouvènè Adjwen Duffy, ak Ekip Evalyasyon Aplikasyon Estratejik la te wè 
toudabò, avèk pwosesis devlopman ekonomik rejyonal sa a, nou kolabore avèk siksè nan sektè yo ak 
rejyon yo pou ranfòse ekosistèm ekonomik Capital Region, yon fason pou konsève ak kreye djòb, pou 
prepare ak konsève anplwaye yo, epi pou selebre ak ranfòse kominote nou yo. Plan estratejik nou an 
gide Konsèy la ki angaje avèk dirijan biznis, edikasyon, gouvènman ak lòt dirijan kominote nan rejyon 8 
konte nou an, pou travay ansanm pou prepare baz pou sekirite ekonomik pandan lontan.” 
 
Ko-Prezidan Konsèy Rejyonal la ak Prezidan Albany Medical Center, James J. Barba, di konsa, “Ane pase, 
Konsèy Capital Region an te devlope yon estrateji pou ede transfòme ekonomi fiti Region Capital avèk 
sipò ak atraksyon kwasans biznis ak kreyasyon djòb. Anba kalite dirijan Gouvènè Cuomo ak Gouvènè 
Adjwen Duffy, manm Konsèy la ap travay ansanm pou egzekite plan sa a k ap ogmante nèt posiblite 
kokennchenn resous nou genyen isit la, epitou pou ranfòse rejyon nou an pidevan.” 

Gouvènè a te vizite espas pwojè CREDC sa yo: 
 
New York Capital Research Alliance  
New York Capital Research Alliance, yon patenarya ant Albany Medical Center, Rensselaer Polytechnic 
Institute ak University at Albany, te resevwa yon sibvansyon $950.000 dola pou kreye yon pwojè 
rejyonal pou jwenn kapital entèlektyèl premye klas ak yon rechèch byomedikal san parèy ak enfrastrikti 
devlopman pou atire envestisman sektè prive a ak finansman gouvènman federal. Alliance te anonse 
premye sibvansyon li – 10 sibvansyon pou yon total $745.000 dola nan premye finansman an – nan 
kòmansman mwa oktòb.  
 
Ecovative Design, LLC 
Ecovative, yon manifakti materyèl byolojik, te resevwa yon sibvansyon $250.000 dola pou achte 
machinri ak ekipman nan yon pwojè agrandisman ki te ogmante efikasite pou satisfè demann kliyan yo. 
Li te kreye 10 nouvo djòb atanplen, epi li te ede jwenn $2 milyon dola nan envestisman prive. 
 
Gouvènè a te vizite tou pwojè priyoritè CREDC 2012 sa a: 
 
Keirnan Plaza 
Pwojè Smart Cities Technology Innovation Center (SCiTI) nan Kiernan Plaza ap relanse bilding Union 
Station ki lib epi ki istorik anba-lavil Albany, epi l ap itilize modèl ko-lokasyon yo sèvi nan College of 
Nanoscale Science and Engineering (CNSE) University at Albany pou atire konpayi ki estab sou plan 
ekonomik ak konpayi teknik avanse dinamik, epitou pou ogmante pwogram CNSE ofri yo.  Pwojè sa a 
reprezante yon patenarya ant CNSE, Clough Harbor & Associates (CHA), ak Trinity Alliance of the Capital 
Region, yo prevwa k ap kreye apeprè 150 djòb egzekitif ak teknik avanse, epi k ap prepare etap pou 
kwasans ekonomik gras ak nano-teknoloji pi devan nan anba-lavil Albany. 
 
Answit, Gouvènè a te revize prezantasyon yo sou pwogrè ki fèt nan pwojè sa yo: 
 
Lake George Environmental Park 
Konte Warren te resevwa yon sibvansyon $1,1 milyon dola pou plan ak konstwiksyon yon pak ki mezire 
12 ak tè nan espas ansyen Gaslight Village Amusement Park. Yo prevwa transfòmasyon an ap bay yon 
avantaj ekonomik enpòtan, avantaj travay ak avantaj kiltirèl pou kominote Lake George. 
 
Proctors Theater 
Proctors Theater te resevwa yon sibvansyon $100.000 dola pou reparasyon koupòl wo li, ki se pati yon 
pwojè $849,000 dola ki gen etap pou repare estrad prensipal 2.700 plas li nan boza Proctors istorik ak 
konplèks amizman an. Pwojè modènizasyon ap ede mete teyat la nan pozisyon kòm pi bon kote pou 
boza pèfòmans nan Capital Region ak yon poto-mitan relans anba-lavil Schenectady. 
 
Destination Windham 
Ski Windham Operation Corp/Windham Mountain Partners, LLC te resevwa yon sibvansyon $1,5 dola 
pou plan ak konstwiksyon yon sistèm amelyore pou ranmasaj/transpò dlo pou pwoteje enfrastrikti ki la 

deja nan dlo inondasyon ak deteryorasyon kalite dlo sifas nan Windham Mountain. Pwojè a ap ede 
jwenn yon envestisman prive $2 milyon dola. 
 
RNA Institute 
University at Albany te resevwa yon sibvansyon $2 milyon dola pou konstwiksyon nouvo sant dènye 
modèl li pou devlopman teknoloji byo-medikal ak komès. Sant rechèch la ap gen ladan 15.000 pye kare 
espas laboratwa, machinri ak ekipman, epi yo prevwa l ap ajoute 60 pòs kalifye, teknik byomedikal ak 
twa (3) pozisyon sipò administratif. Pwojè a ap ede jwenn plis pase $7 milyon dola nan envestisman 
prive. 
 
Gouvènè Adjwen Duffy di konsa, “Gouvènè Cuomo te kreye Konsèy Rejyonal yo pou sèvi kòm nouvo 
apwòch bezwen eta nou an pou kreye nouvo djòb ak opòtinite ekonomik. Jodi a se yon opòtinite 
enteresan pou yon diskisyon lib sou kokennchenn pwogrè Konsèy Rejyonal yo ap fè nan Capital Region 
ak toupatou nan eta a, ak etap n ap fè pou pran avantaj nan siksè sa yo pou ane k ap vini an.” 
 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Pwojè Konsèy Rejyonal Gouvènè Cuomo ap retire New York nan yon eta ki rele destwiktè kwasans 
biznis pou fè li vin yon fasilitatè nouvo biznis ak devlopman djòb sektè prive a. Jouk nan premye ane li, 
nou te wè pwojè ki kreye djòb nan Capital Region ak toupatou nan eta a kòmanse pran fòm ak peye 
dividann nan nouvo pwojè ak aktivite ekonomik pou sipòte ekonomi lokal nou yo.” 
 
Nan premye seri pwojè Konsèy Rejyonal la, Capital Region te resevwa yon sibvansyon $62.7 milyon dola 
nan sipò eta a nan pwojè Konsèy Devlopman Ekonomik Rejyonal la, ak pwosesis CFA pou 88 pwojè 
toupatou nan rejyon an. 75 pousan pwojè yo deja egzekite kontra avèk ajans finansman Eta a, epi 80 
pousan pwojè yo nan faz egzekisyon kounye a kòm yon rezilta finansman yo te resevwa, avèk katreven-
dis pousan finansman yo te bay pwojè yo nan ane 2011 ki sou wout pou fini alè. 
 
Depi yo fini, pwojè ki apwouve pou jwenn finansman nan Capital Region nan 2011 CFA pral bay anpil 
sipò pou ekonomi lokal la avèk kreyasyon plis pase 2.513 djòb pèmanan ki pa nan domèn konstwiksyon, 
epitou y ap jwenn plis pase $285 milyon dola nan envestisman siplemantè sektè prive a.  
 
Ou kapab jwenn rapò pwogrè Konsèy la ak yon lis konplè pwojè priyoritè ki apwouve yo pou ane 2012 
sou Entènèt nan sitwèb  
http://regionalcouncils.ny.gov/content/capital-region. 
 
Pou jwenn plis enfòmasyon sou chak Konsèy Rejyonal ak sou plan devlopman ekonomik yo, ale sou 
Entènèt nan sitwèb www.regionalcouncils.ny.gov. 

